Համաձայնագիր 

Կիպրոսի Հանրապետության կառավարության
և
Հայաստանի Հանրապետության կառավարության
միջև
Բարձրագույն ուսումնական հաստատություններում ուսում ստանալու և շարունակելու հնարավորության ապահովման նպատակով Բարձրագույն կրթության որակավորումների փոխադարձ ակադեմիական ճանաչման
մասին
Կիպրոսի Հանրապետության կառավարությունը և Հայաստանի Հանրապետության կառավարությունը (պայմանավորվող Կողմերը), երկու Պետությունների միջև առկա ջերմ, բարեկամական հարաբերությունների համատեքստում, նպատակ հետապնդելով խթանել փոխանակումն ու համագործակցությունը գիտության և բարձրագույն կրթության ոլորտում, ինչպես նաև  ձգտելով երկու Պետությունների ուսանողների համար դյուրացնել ուսումը շարունակելու գործընթացը համապատասխան մյուս Պետությունում, քաջատեղյակ լինելով բարձրագույն կրթության ոլորտում երկու Պետությունների միջև առկա նմանություններին, համաձայնել են հանձն առնել Հայաստանի Հանրապետության և Կիպրոսի Հանրապետության Բարձրագույն ուսումնական հաստատությունների կողմից շնորհվող Ակադեմիական որակավորումների փոխադարձ ճանաչումը՝ երկու երկրների հաստատություններում ուսում ստանալու և շարունակելու հնարավորության ապահովման նպատակով: 
ՀՈԴՎԱԾ 1
Գնահատում
ա) 
Սույն Համաձայնագիրը կարգավորում է ուսման ժամանակահատվածների և ակադեմիական որակավորումների փոխադարձ ճանաչումը՝ երկու երկրների Բարձրագույն ուսումնական հաստատություններում (ԲՈՒՀ)՝ հետագայում ուսումը շարունակելու հնարավորության ապահովման նպատակով: 
բ) Համաձայն երկու պետությունների կողմից հաստատված գործող ազգային օրենսդրությունների  և միջազգային կոնվենցիաների՝ Համաձայնագիրը կիրառելի է Հայաստանի Հանրապետության և Կիպրոսի Հանրապետության Բարձրագույն ուսումնական հաստատությունների կողմից շնորհվող Ակադեմիական որակավորումների համար:
գ) Ելնելով սույն Համաձայնագրի նպատակներից՝ Բարձրագույն ուսումնական հաստատություններն են. 
 (1)  Կիպրական կողմը – Կիպրոսի Հանրապետության օրենսդրությանն ու կանոնադրությանը համապատասխան հիմնված  Պետական Համալսարաններ և Բարձրագույն ուսումնական հաստատություններ և մասնավոր հաստատություններ և մասնավոր Բարձրագույն ուսումնական հաստատություններ, որոնք հիմնվել և հավատարմագրվել են՝ համաձայն Կիպրոսի Հանրապետության համապատասխան  օրենսդրության և կանոնադրության և  գրանցված են Կրթության և Մշակույթի նախարարության կողմից՝ ըստ պետության համապատասխան  օրենսդրության և կանոնադրության. մասնավոր Բարձրագույն ուսումնական հաստատությունների դեպքում Կիպրոսի Հանրապետության կողմից ճանաչվող գիտական կոչումները միայն հավատարմագրված ծրագրերինն են, որոնք համապատասխանում են պետության օրենսդրությանն ու կանոնադրությանը՝ կրթական գնահատման՝ այդպիսի մասնավոր Կրթական հաստատությունների կողմից առաջարկվող նմանատիպ ծրագրերի հավատարմագրման նպատակով: 
(2) Հայկական կողմը – Բոլոր Պետական բարձրագույն ուսումնական հաստատությունները՝ հիմնված Հայաստանի Հանրապետության օրենսդրությանն ու կանոնադրությանը համապատասխան և մասնավոր Բարձրագույն ուսումնական հաստատություններ, որոնք հիմնվել և հավատարմագրվել են Հայաստանի Հանրապետության համապատասխան օրենսդրությանն ու կանոնադրությանը համաձայն: 
դ) 
Յուրաքանչյուր պայմանավորվող Կողմ պետք է մյուս Կողմին դիվանագիտական խողովակներով  ծանուցի Կիպրոսի և Հայաստանի սույն Համաձայնագրի շրջանակներում ընդգրկված  Բարձրագույն ուսումնական հավատարմագրված հաստատությունների և կրթական ծրագրերի ցանկի մասին, ինչպես նաև նրանց հավատարմագրված Բարձրագույն ուսումնական հաստատությունների և ծագրերի ցանկում արված յուրաքանչյուր փոփոխության մասին՝ ցուցակից  դուրս հանման և նոր հաստատությունների և ծագրերի  ավելացման դեպքում: 

Որակավորումների համարժեքության ճանաչում 

Երկու երկրների ԲՈՒՀ-երի ուսումնական կրթական ծրագրերին ցուցակագրման հասանելության ապահովման նպատակով՝ որակավորումների մակարդակի ճանաչումը կատարվում է ստորև ներկայացված աղյուսակին համապատասխան՝ էական տարբերությունների բացակայության պայմանով:
Կիպրոսի Հանրապետության համար այս պայմանը կհաստատվի բարձրագույն կրթական որակավորումների ճանաչման իրավասու մարմնի կողմից (Բարձրագույն որակավորումների ճանաչման խորհուրդ. KYSATS): 

Հայաստանի Հանրապետության Ակադեմիական փոխճանաչման և շարժունության տեղեկատվական ազգային կենտրոն (ԱՓՇՏԱԿ). 
	Հայաստանի Հանրապետություն
	Կիպրոսի Հանրապետություն


	Մակարդակ / աստիճան

	Մակարդակ / աստիճան


	Կարճատև ծրագրեր

	Կարճատև ծրագրեր


	
	Վկայական
(բարձրագույն կրթական մակարդակ)
Տևողություն՝ 1 ուսումնական տարի
60 ECTS կրեդիտ 

Դիպլոմ
(բարձրագույն կրթական մակարդակ)
Տևողություն՝ 2 ուսումնական տարի
120 ECTS կրեդիտ 
Բարձրագույն կրթության դիպլոմ
Տևողություն՝ 3 ուսումնական տարի
180 ECTS կրեդիտ 


	1-ին մակարդակ / աստիճան 
	1-ին մակարդակ / աստիճան 



	Բակալավրիատ
Տևողություն՝ 4 ուսումնական տարի
240 ECTS կրեդիտ  

	Ptychio/Բակալավր
Տևողություն՝ 4 ուսումնական տարի
240 ECTS կրեդիտ
Ճարտարագետի դիպլոմ
(ճարտարագիտական բոլոր գիտակարգերի համար, այդ թվում՝ ճարտարապետության)
Տևողություն՝ Ptychio + 2-րդ աստիճանի կրթության 1 ուսումնական տարի (60 ECTS կրեդիտ) 
(Ptychio աստիճանը տալիս է ասպիրանտուրայում սովորելու հնարավորություն՝ համալսարանների պայմաններին համապատասխան)


	2-րդ մակարդակ / աստիճան 
	2-րդ մակարդակ / աստիճան 

	Մագիստրատուրա
Նվազագույն տևողություն՝ 1 ուսումնական տարի, 
Միջին տևողություն՝ 1.5-2 ուսումնական տարի,  
90 – 120  ECTS կրեդիտ

	Մագիստրատուրա
Նվազագույն տևողություն՝ 1 ուսումնական տարի, 
Միջին տևողություն՝ 1.5-2 ուսումնական տարի,  
90 – 120  ECTS կրեդիտ


	3-րդ մակարդակ / աստիճան

	3-րդ մակարդակ / աստիճան

	Գիտությունների թեկնածու
Տևողություն՝ 3 ուսումնական տարի
180 ECTS կրեդիտ
	Գիտությունների դոկտոր 
Տևողություն՝ 3-4 ուսումնական տարի
Կրեդիտների քանակը կախված է ուսումնասիրության ոլորտից 

Միջնակարգ դպրոցի ավատական վկայագրի ճանաչում Բարձրագույն ուսումնական հաստատություն ընդունվելու նպատակով 

Յուրաքանչյուր երկրի հավատարմագրված ԲՈՒՀ-ի ծրագրերի ընդունելության համար միջնակարգ դպրոցի ավարտական վկայագիրը, որը տրվում է առնվազն դպրոցական 12 տարվա ուսումնառությունից հետո, կամ դրա համարժեք որակավորումը համարվում է անհրաժեշտ նախապայման, եթե ուսումնական յուրաքանչյուր ծրագրի համար պահանջներն ու  սահմանված կարգերը համընկնում են յուրաքանչյուր երկրի կանոնադրությանը/սահմանված կարգերին՝ ներառյալ լեզվի մասին պահանջները:

ՀՈԴՎԱԾ 4
Ուսումնառության ժամկետների և քննությունների ճանաչում

Դիմումի համաձայն՝ այն ուսանողները, ովքեր պլանավորում են շարունակել իրենց ուսումնառությունը որևէ այլ երկրի հավատարմագրված ԲՈՒՀ-ի որևէ կոնկրետ  ծրագրի շրջանակներում, պետք է ճանաչել տան իրենց երկրի հավատարմագրված  ԲՈՒՀ-ի կողմից շնորհված ուսումնական փատաթղթերը:  Փաստաթղթերում պետք է ամրագրված լինեն հաջողությամբ ավարտած տվյալ կրթական աստիճանը, կրթական վերջնարդյունքները, ժամանակահատվածը և դասընթացների տևողությունը, ինչպես նաև Կրեդիտների փոխանցման և կուտակման ECTS համակարգում արտացոլված կրեդիտները, որոնք պետք է համապատասխանեն հնարավոր ուսումնական ծրագրերի որակավորումների բեռնվածությանը: Այլ կերպ տվյալ որակավորումը հնարավոր կլինի շնորհել միայն իրավասու մարմինների կողմից վերոհիշյալ պահանջների էական տարբերությունները հաստատելուց հետո:  

Ուսումնառության ժամանակահատվածի և որակավորումների ճանաչումը ավելի դյուրին դարձնելու համար հավատարմագրված ԲՈՒՀ-երը պետք է տրամադրեն Դիպլոմի ներդիր կամ այլ համարժեք փաստաթուղթ: 

ՀՈԴՎԱԾ 5
Բարձրագույն կրթության որակավորումների ճանաչումը՝ ի նպաստ կրթական հաջորդ աստիճանի մուտքի թույլտվության

Պայմանագրի երկու Կողմերը սույնով համաձայնում են այն մասին, որ հետևյալ երկու երկրներից մեկի ուսանողը, որն ունի իր երկրում որևէ հավատարմագրված ԲՈՒՀ-ի ծրագրի շրջանակներում կրթական երկրորդ կամ երրորդ աստիճանը շարունակելու իր երկրի կողմից ճանաչված ակադեմիական որակավորում, իրավունք ունի մրցակցել երկրորդ երկրի հավատարմագրված ԲՈՒՀ-երի ուսումնական ծրագրերի ընդունելության համար: 

Պայմանագրի կողմ հանդիսացող երկրներից մեկում կրթական ծրագրի հաջորդ մակարդ ընդունվելու նպատակով երկու երկրներից մեկի ակադեմիական որակավորումների բեռնվածության գնահատումը հյուրընկալող երկրի ուսումնական հաստատության իրավունքն է, որը կարող է պահանջել կրեդիտների համալրում և կուտակում՝ ընտրված կրթական ծրագրի պայմանները բավարարելու համար:  

Որևէ առանձին կրթական ծրագրի շրջանաներում ուսումը շարունակելու թույլտվությունը ենթակա է հյուրընկալող երկրի հավատարմագրված Բարձրագույն ուսումնական հաստատության կանոնադրությամբ և դասավանդման մասին սահմանված կարգերի պայմաններին և պահանջներին:

ՀՈԴՎԱԾ 6
Հետբուհական (թեկնածուի, դոկտորի)  կրթական աստիճանի թույլտվություն  

Կիպրոսում ընդունված Մագիստրի աստիճանը, որը տալիս է Հետբուհական (թեկնածուի, դոկտորի) ծրագրերում ուսանելու թույլտվություն, ճանաչվում է նաև Հայաստանում՝ Հետբուհական (թեկնածուի, դոկտորի) ծրագրերում ուսանելու թույլտվություն ստանալու նպատակով՝ ազգային նմանատիպ որակավորումներ ունեցողների համար՝ Հայաստանի օրենսդրությամբ սահմանված ընդունելության պայմաններին համապատասխան: 

Ենթարկվելով համալսարանների կողմից սահմանված պայմաններին՝ Կիպրոսում Հետբուհական (թեկնածուի, դոկտորի) ծրագրերում ուսանելու թույլտվություն հնարավոր է ձեռք բերել նաև Ուսումնառության առաջին փուլը (Ptychio) հաջողությամբ ավարտելուց հետո: 

Հայաստանում ընդունված Մագիստրի աստիճանը կամ Բարձրագույն կրթության դիպլոմը (5-ամյա կրթական ծրագիր), որը տալիս է Հետբուհական (թեկնածուի, դոկտորի) ծրագրերում ուսանելու թույլտվություն, ճանաչվում է նաև Կիպրոսում՝ Հետբուհական (թեկնածուի, դոկտորի) ծրագրերում ուսանելու թույլտվություն ստանալու նպատակով՝ ազգային նմանատիպ որակավորումներ ունեցողների համար՝ Կիպրոսի օրենսդրությամբ սահմաված ընդունելության պայմաններին համապատասխան: 

ՀՈԴՎԱԾ 7
Փորձագիտական մշտական հանձնաժողով

Պայմանագրի երկու Կողմերը համաձայնել են ստեղծել Փորձագիտական մշտական հանձնաժողով՝ չորսական անդամ յուրաքանչյուր կողմից: Հանձնաժողովի մասին տեղեկատվությունը երկրները պետք է տրամադրեն դիվանագիտական խողովակների միջոցով: 

Փորձագիտական մշտական հանձնաժողովը ունի հետևյալ պարտականությունները: 


- քննարկել Համաձայնագրի իրականացման ընթացքում ծագած բոլոր հարցերը: 

Ցանկացած բացատրական ճշգրտում իրականացվում է Պայմանագրի երկու կողմերի դիվանագիտական խողովակների միջոցով Բանավոր ծանուցման 
փոխանակումից հետո:

-տեղեկացնել մեկ կամ երկու երկրների Բարձրագույն կրթական համակարգում տեղի ունեցած փոփոխությունների մասին, որոնք կարող են լինել յուրաքանչյուր երկրի օրենքների/սահմանված կարգերի բարեփոխումների արդյունք կամ միջազգային մարմինների ազդեցությունների հետևանք, ինչպես նաև քննարկել, թե ինչ ազդեցություն կարող են ունենալ այս փոփոխություն Համաձայնագրի վրա և դիվանագիտական խողովակների միջոցով առաջարկներ ներկայացնել Համաձայնագրում փոփոխություններ անելու վերաբերյալ: 

Փորձագիտական մշտական հանձնաժողովը նիստ է գումարում Պայմագրի Կողմերից մեկի պահանջով: Հանդիպման վայրը համաձայնեցվում է դիվանագիտական խողովակների միջոցով: 
ՀՈԴՎԱԾ 8
Վավերականության ժամկետները և ուժի մեջ մտնելը

Սույն Համաձայնագիրը սահմանված է անժամկետ: Այն ուժի մեջ է մտնում ստորագրումից 60 օր անց, որից հետո Պայմանագրի Կողմերը միմյանց տեղեկացնում են համապատասխան ազգային պահանջների իրականացման ավարտի մասին և հավաստում, որ Համաձայանգիրը մտնում է ուժի մեջ:

Պայմանագրի Կողմերից յուրաքանչյուրը կարող է դիվանագիտական խողովակների միջոցով լուծել Համաձայնագիրը: 

Ակադեմիական որակավորումներ կրողների իրավունքները, որոնց որակավորումները ճանաչվել են Համաձայանգրի լուծումից առաջ, մնում են ուժի մեջ: Ավելին, Համաձայնագրի լուծումից առաջ ընդունված դիմումների գնահատումը իրականացվում է ըստ սահմանված կարգի: 

Ի հաստատումն վերոնշյալի՝ իրենց համապատասխան Կառավարությունների կողմից լիազորված ներքոհիշյալ ստորագրյալները կնքեցին սույն Համաձայանգիրը: 

Համաձայնագիրը կնքված է .../.../20.. հունարեն, հայերեն և անգլերեն կրկնօրինակներով: Բոլոր երեք տեքստերը համարժեք են բնօրինակին: Մեկնաբանությունների անհամաձայնության դեպքում գերակա է անգլերեն տարբերակը: 

……………………………………….

             …………………………………

 Կիպրոսի Հանրապետության


Հայաստանի Հանրապետություն

կառավարություն

